
İnformasiya əsri qlobal iqtisadi münasibətlər sisteminə yeni 
qaydalar diktə edir. İndi təkcə neft və qazla deyil, rəqəmsal 
texnologiyalarla zəngin olan ölkələr tərəfindən inkişafın aparıcı 
xətti müəyyənləşdirilir. Azərbaycan da bu prosesdə passiv 
müşahidəçi deyil. 3rezident İlham Əliyevin təşəbbüsü ilə son 
illərdə “Rəqəmsal transformasiya” proqramı çərçivəsində atılan 
addımlar respublikamızın iqtisadi gələcəyini yenidən format edir. 
Bəs rəqəmsal iqtisadiyyat nədir və niyə vacibdir" Ekspertlər bu 
sualın cavabında bildirirlər ki, ənənəvi iqtisadiyyat real aktivlərə 
– torpaq, enerMi, insan resurslarına əsaslanırdısa, bu gün iqtisadi 
güc bilik, informasiya və texnologiya üzərində qurulur. Rəqəmsal 
iqtisadiyyat təkcə elektron xidmətlər və onlayn platformalar 
demək deyil. O, eyni zamanda,  sənaye 4.0, süni intellekt, bulud 
texnologiyaları və fintex sahələrinin kompleks sintezidir.

Azərbaycan üçün bu proses yalnız 
texnoloji yenilənmə deyil, həm də iqti-
sadi diversifikasiya, şəffaflıq və idarəet-
mədə səmərəlilik deməkdir. Ən uğurlu 
nümunələrdən biri “myGov”, “ASAN 
xidmət”, “e-Tax”, “e-Gov” platforma-
larıdır. Hazırda 1000-dən çox xidmətin 
tam rəqəmsallaşdırılması da bunun bariz 
ifadəsidir. 2025-ci ilə qədər bu rəqəmin 
90 faizə çatdırılması hədəflənir. Elektron 
sənəd dövriyyəsi, vergi və gömrük prose-
durlarının rəqəmsallaşması isə həm biz-
nesə, həm də vətəndaşa vaxt və xərclərə 
qənaət qazandırır. Qeyd edək ki, bu trans-
formasiya Rəqəmsal Hökumətin İnkişafı 
Agentliyi (RHİA) vasitəsilə koordinasiya 
olunur.

Qeyd edək ki, əhalinin 70 faizdən 
çoxunun smartfon istifadəçisi olduğu 
ölkəmizdə fintex sektoru bu gün yüksələn 
xəttlə inkişaf edir. Kapital Bank, ABB, 
PAŞA Bank  kimi iri bankların rəqəmsal 
platformaları, eyni zamanda “M10”, “Leo-
bank” kimi mobil bankçılıq tətbiqləri artıq 
həyatımızın ayrılmaz hissəsidir. Rəqəmsal 
manatla bağlı pilot layihələr də bu sektorda 
yeni mərhələyə keçidi göstərir.

Xatırladaq ki, 2023-cü ildə Azərbay-
can 60-a yaxın startapın regional inkuba-
siya proqramlarına qoşulub. “InnoLand”, 
“High Tech Park” və “ASAN İnnovasiya-
lar Mərkəzi” kimi platformalar ideyadan 
biznesə keçidə ciddi dəstək verib. BMT-
nin “GovTech” indeksində Azərbaycan 
193 ölkə arasında 49-cu yerdə qərarlaşıb. 
Bu, rəqəmsal infrastrukturun beynəlxalq 
səviyyədə tanındığını göstərir.

“AgroDrive”, “e-Agro” və “Smart 
Agro” layihələri sayəsində fermer təsər-
rüfatlarında torpaq analizindən məhsul 
satışına qədər bütün proseslərin  izlənil-
məsi mümkündür. Rəqəmsal xəritələr, süni 
intellektlə işləyən dronlar, smart suvarma 
sistemləri artıq respublikamızda  tətbiq 
olunur.

Göründüyü kimi, müasir dövrün əsas 
çağırışlarından biri rəqəmsallaşmadır. 
Azərbaycan da bu proseslərə fəal şəkildə 
qoşularaq həm sənaye sahəsində, həm də 
sosial infrastrukturların formalaşmasında 
yeni texnologiyaların tətbiqini genişlən-
dirir. Rəqəmsal iqtisadiyyatın əsas dayaq-
ları olan “Sənaye 4.0”, ağıllı şəhər-kənd 
layihələri, mobil bankçılıq xidmətləri və 

beynəlxalq rəqəmsal infrastruktur təşəb-
büsləri ölkəmizin bu sahədəki iddialı 
mövqeyini bir daha göstərir.

Azərbaycanda “Sənaye 4.0” texno-
logiyalarının tətbiqi istehsalın səmərə-
liliyini artırmaq və sənaye sahələrində 
müasir standartlara keçid üçün əsas pri-
oritetlərdən biridir. Rəqəmsal texnologi-
yaların tətbiqi, robotlaşdırılmış sistemlər, 

süni intellekt, əşyaların interneti (IoT) və 
avtomatlaşdırılmış istehsal xətləri artıq bir 
sıra sənaye müəssisələrində özünü göstər-
məyə başlayıb.

İqtisadiyyat Nazirliyi bu istiqamətdə 
koordinasiyaedici rol oynayır, 2021-ci il-
dən etibarən isə “Sənaye 4.0” platforması 
üzrə milli strategiyalar formalaşdırılıb. 

Sumqayıt Kimya Sənaye Parkı və digər 
sənaye zonalarında rəqəmsal texnologi-
yalarla təchiz olunmuş müəssisələrin sayı 
artır. Bununla yanaşı, Kiçik və Orta Bizne-
sin İnkişafı Agentliyi (KOBİA) tərəfindən 
innovativ həllərin tətbiqi üçün sahibkarlara 
dəstək verilir.

Bununla belə, yüksək ixtisaslı kadrla-
ra ehtiyac, texnologiya idxalının hələ də 

üstünlük təşkil etməsi və maliyyə resurs-
larının məhdudluğu bu sahədəki çağırışlar 
olaraq qalır.

Azərbaycanın işğaldan azad olunmuş 
ərazilərində bərpa və yenidənqurma işləri 
yalnız fiziki infrastrukturun qurulması ilə 
məhdudlaşmır. Bu ərazilər müasir texno-
logiyalar əsasında inşa edilən “ağıllı kənd” 

və “ağıllı şəhər” layihələri üçün nümunəvi 
məkanlara çevrilməkdədir.

Zəngilan rayonunun Ağalı kəndində 
icra olunan ilk “ağıllı” kənd layihəsi bu 
sahədə pilot təşəbbüs olaraq qeyd olunur. 
Layihə çərçivəsində alternativ enerji mən-
bələri, “ağıllı” suvarma və kənd təsərrüfatı 
texnologiyaları, müasir təhsil və səhiyyə 
xidmətləri üçün rəqəmsal platformalar 
tətbiq edilib. Bu modelin uğuru digər əra-
zilərdə də oxşar yanaşmaların tətbiqinə şə-
rait yaradıb.

Eyni zamanda Şuşa, Füzuli və digər 
rayonlarda “ağıllı” şəhər planlamaları ha-
zırlanır. Bu çərçivədə genişzolaqlı internet, 
videomüşahidə sistemləri, rəqəmsal idarəet-
mə və e-xidmətlər üçün infrastruktur quru-
lur. Bu ərazilərin “yaşıl” enerji zonası elan 
olunması isə “ağıllı” sistemlərin ekoloji da-
vamlılıqla uzlaşmasını təmin edir.

Yuxarıda qeyd etdik ki, Azərbaycan 
bank sektorunda rəqəmsallaşma və mo-
bil texnologiyaların tətbiqi sürətlə inkişaf 
edir. İstifadəçilərin gündəlik maliyyə əmə-
liyyatlarını rahatlıqla həyata keçirməsinə 
imkan yaradan mobil bankçılıq tətbiqləri 
geniş yayılır. Lakin bu sahədə də müəyyən 
çağırışlar qalır – əhalinin rəqəmsal maliyyə 
savadlılığının artırılması, kibertəhlükəsiz-
lik sahəsində davamlı tədbirlərin görülmə-
si və istifadəçi məlumatlarının qorunması 
önəmli məsələlər kimi qalmaqdadır.

Azərbaycan regionda rəqəmsal 
mərkəzə çevrilmək istiqamətində ciddi 
addımlar atır. “Transxəzər Rəqəmsal Ma-
gistral” (Digital Silk :ay) layihəsi Asiyanı 
Avropa ilə birləşdirən rəqəmsal dəhlizin 
əsas hissəsini təşkil edir. Bu təşəbbüs Azər-
baycanın coğrafi mövqeyini beynəlxalq 
rəqəmsal tranzit mərkəzinə çevirmək po-
tensialına malikdir.

Bundan əlavə, Azərbaycan GSMA 
(Qlobal Mobil Assosiasiyası), ITU (Bey-
nəlxalq Telekommunikasiya İttifaqı) kimi 
beynəlxalq qurumlarla fəal əməkdaşlıq 
edir. Ölkədə hər il təşkil olunan “Bakutel” 
sərgisi isə regionun ən mühüm texnoloji 
platformalarından birinə çevrilib.

BMT-nin e-Hökumət İnkişaf  İndek-
sində Azərbaycanın mövqeyi ardıcıl olaraq 
yaxşılaşır. Rəqəmsal Rəqabətlilik və İKT 
sahəsində göstəricilər üzrə Azərbaycan 
MDB və MENA ölkələri arasında lider 
mövqelərdən birini tutur.

Azərbaycanda rəqəmsallaşma dövrü 

B3 şirkəti ölkəmizin tarixinə həsr olunmuş geniş və əhatəli 
2 tədqiqat əsərini ictimaiyyətə təqdim edib. Şirkətin bu 

layihəyə dəstəyi Azərbaycanın tarixinin və zəngin mədəni irsinin 
təbliğinə töhfə vermək öhdəliyinin bir hissəsidir. 

Tanınmış alim, görkəmli ictimai və 
dövlət xadimi, tarix elmləri doktoru, pro-
fessor Həsən Həsənovun müəllifi oldu-
ğu “Azərbaycan. Tarixi-coğrafi atlas” və 
“Azərbaycan. Tarixi-etnoqrafik atlas” ad-
lanan kitablarda ilk dəfə olaraq qədim və 
orta əsrlərə aid coğrafi xəritələrin tarixi 
və etno-mədəni təhlili ilə bağlı elmi araş-
dırma mətnləri toplanıb. Xəritələrin elmi 
təsvirləri Azərbaycanın qədim dövlət kimi 
formalaşmasını əks etdirən tarixi faktlara 
və sübutlara əsaslanır. Ümumilikdə, 564 
səhifədən ibarət olan bu kitablar daha ge-
niş oxucu kütləsini əhatə etmək məqsədilə 
Azərbaycan və ingilis dillərində nəşr olu-
nub. 

Kitablar ətraflı kartoqrafik təhlili tarixi 
və etnoqrafik sənədlərlə birləşdirən yeni-

likçi bir tədqiqat işidir. Bu unikal yanaşma 
oxuculara Azərbaycanın tarixi mənzərə-
sinin canlı və dəqiq təsvirini təqdim edir, 
ərazinin və ətraf regionların coğrafi və 
mədəni təkamülü vasitəsilə xalqın etnik 
mənsubiyyəti haqqında dolğun təsəvvür 
yaradır. Tarixi xəritələrin və sənədlərin 
təfərrüatlı təhlili Azərbaycanın tarixi coğ-
rafiyasının əhatəli və dəqiq təsvirini for-
malaşdırır.

Təqdimat mərasimində çıxış edən BP-
nin Xəzər regionu üzrə vitse-prezidenti 
Bəxtiyar Aslanbəyli deyib: “Bu layihəyə 
dəstək verməklə biz ölkənin tarixi əhəmiy-
yətinin və bütün regionun inkişafındakı 
rolunun daha geniş şəkildə anlaşılması-
na töhfə vermək niyyətindəyik. Bu mü-
hüm tədqiqat işi Azərbaycan adlanan bu 

qədim torpağın tarixinin zənginliyinə və 
rəngarəngliyinə, eləcə də bu qədim sivili-
zasiyanın – Azərbaycan türklərinin tarixi 
və mədəni irsinin möhtəşəmliyinə daha 
bir sübutdur. İnanırıq ki, bu kitablar regi-
onun tarixi inkişafı ilə maraqlanan alimlər, 
tədqiqatçılar və geniş oxucu kütləsi üçün 
dəyərli bir mənbə olacaq.”

 Bakı Kitab Mərkəzində keçirilmiş 
təqdimat mərasimində tanınmış tarixçilər, 
alimlər, tədqiqatçılar və mədəniyyət xa-
dimləri iştirak ediblər. Tədbirdə çıxış edən-
lər bu tədqiqat işinin əhəmiyyətini qeyd 
edərək müəllifin metodologiyası və yanaş-
masının ölkənin və bütövlükdə, regionun 
qədim dövrlərdən başlayaraq keçdiyi tarixi 
və coğrafi təkamül yollarının araşdırılma-
sında mühüm rol oynadığını vurğulayıblar.

Qeyd edək ki, ümumi dəyəri 178 min 
540 AZN (105 min ABŞ dolları) təşkil 
edən layihə “TEAS Press” Nəşriyyat Evi 
tərəfindən yerinə yetirilib. BP şirkəti sö-
zügedən tədqiqat əsərlərini kitabxanalara, 
universitetlərə, eləcə də aidiyyəti elmi-tə-
dqiqat institutlarına hədiyyə  edəcək. 

Yeri gəlmişkən, Azərbaycanda neft və 
qazın kəşfiyyatı, işlənməsi və nəqli üzrə iri 
layihələrin əməliyyatçısı olan BP şirkəti, 
həm də ölkəmizdə fəaliyyət göstərdiyi 33 
il ərzində geniş sosial sərmayə proqramı 
icra edib. Şirkət əməliyyatçısı olduğu bir-
gə layihələrdəki tərəfdaşları adından yerli 
potensialın yaradılması, təhsil, icmaların 
inkişafı, yerli sahibkarlıq, ətraf mühit, id-
man potensialının artırılması, habelə ölkə-
nin zəngin mədəni irsinin tədqiqi və təbliği 
kimi sahələri əhatə edən sosial sərmayə 
proqramına indiyədək, ümumilikdə, 111 
milyon ABŞ dollarından çox vəsait xərc-
ləmişdir.

BP-nin ölkəmizdə həyata keçirdiyi 
geniş sosial sərmayə fəaliyyətləri və baca-
rıqların inkişaf etdirilməsi istiqamətindəki 
səyləri insanlara əhəmiyyətli faydalar gə-
tirməklə onların həyatını yaxşılaşdırıb.

4 ayda 7 milyard 
manat vergi 

İqtisadiyyat Nazirliyi yanında Dövlət Vergi Xidmətinin 
xətti ilə cari ilin yanvar-aprel aylarında dövlət büdcəsinə 6 
milyard 923,5 milyon manata yaxın vergi daxil olub. Xidmətin 
məlumatına görə, ötən ilin müvafiq dövrü ilə müqayisədə vergi 
daxilolmaları 266,1 milyon manat və ya 4 faiz çoxalıb. 

Ödənilən vergilərin 71,5 faizi qeyri-neft-qaz sektorunun, 28,5 
faizi isə neft-qaz sektorunun payına düşüb.  Qeyri-neft-qaz sekto-
rundan daxilolmalar 4 milyard 948 milyon manat təşkil edib. 2024-

cü ilin müvafiq dövrünə nisbətən bu sektordan vergi daxilolmaları 
425,4 milyon manat və ya 9,4 faiz çox olub.

Əmlak Məsələləri Dövlət Xidməti tərəfindən özəlləşdirmə və icarədən 
dövlət büdcəsinə cari ilin yanvar – aprel ayları ərzində 66,4 milyon manat 
(ötən ilin eyni dövrü ilə müqayisədə 40,2 faiz çox)  vəsaitin ödənilməsi təmin 
edilib. Qeyd olunan dövrdə 14 hərrac keçirilib. Hərraclarda 4 səhmdar 
cəmiyyətinin səhm paketi, 1 kiçik dövlət müəssisəsi, 324 nəqliyyat vasitəsi 
özəlləşdirilib.

Hesabat dövründə hərraca çıxarılan döv-
lət əmlakı üzrə 123 elektron sifariş qəbul 
edilib, hərraclarda iştirak etmək məqsədilə 
“Elektron hərrac” proqram təminatı vasitəsilə 
18 onlayn qoşulma reallaşdırılıb.  

Əmlak Məsələləri Dövlət Xidməti tərə-
findən bu ilin ilk 4 ayı ərzində 190-ı qeyri-ya-
şayış, 1254-ü isə torpaq sahələri üzrə olmaqla 
1444 yeni icarə müqaviləsi bağlanılıb. Hesa-
bat dövrü ərzində daşınmaz dövlət əmlakının 
(qeyri – yaşayış və torpaq sahələrinin) icarə-
sindən dövlət büdcəsinə 14,8 milyon manat 
vəsaitin ödənilməsi reallaşdırılıb, ötən ilin 
eyni dövrü ilə müqayisədə 19 faiz artım qey-
də alınıb.

Orta Dəhliz enerji sahəsində 
inteqrasiyanı sürətləndirir  

İqtisadiyyat naziri Mikayıl &abbarov Avropa Yenidənqurma və 
İnkişaf Bankının (AYİB) illik toplantısı çərçivəsində panel müzakirədə 
Azərbaycanın özünü təkcə regional enerMi istehsalçısı kimi deyil, həm də 
enerMi və qeyri-enerMi məhsullarının artan tranzit qovşağı kimi təqdim 
etdiyini bildirib. Nazir, eyni zamanda,  Orta Dəhlizin genişlənən rolundan 
danışaraq respublikamızın regional tranzitə verdiyi töhfəni vurğulayıb: 
“Azərbaycan bu gün təkcə istehsalçı deyil, həm də tranzit qovşağı kimi 
çıxış edir”, – deyə o qeyd edib.

M.Cabbarov əlavə edib ki, bu, Azərbay-
canın tərəfdaşlıq və regional əməkdaşlığın 
genişləndirilməsi üzrə çoxillik strategiyasını 
əks etdirir. Söhbət habların yaradılmasından 
gedir və bu, hər kəsə fayda verir. Azərbay-
can qonşuları və tərəfdaşları ilə birlikdə 
Şərqlə əlaqələrin inkişafını davam etdirmək 
üçün səy göstərir. Bu kontekstdə ənənəvi 
olaraq qeyri-enerji məhsulları ilə assosiasi-
ya olunan Orta Dəhliz, əslində, əhəmiyyətli 
enerji komponentinə malikdir və bu kompo-
nentin daha da genişlənəcəyi gözlənilir.

İqtisadiyyat naziri ticarət axınlarının 
coğrafiyasındakı dəyişikliklərə də toxunub: 
“Fikrimcə, bu, artıq Orta Dəhlizin müxtəlif 
qollarıdır. Bu marşrut yalnız Şərq-Qərb və 

ya Şimal-Cənub istiqamə-
tinə yönəlməyib. Biz getdik-
cə daha çox Şərqdən Cənu-
ba və ya digər istiqamətlərə 
hərəkət edən axınları müşa-
hidə edirik. Statistik göstə-
ricilər son 3 ildə ən yüksək 
ticarət dövriyyəsi artımının 
Mərkəzi Asiya ilə olduğu-
nu təsdiqləyir. Bütün proq-
nozlar göstərir ki, nəqliyyat 
əlaqələrinin yaxşılaşdırıl-
ması təkcə tranzitin artımına 
deyil, həm də regional iqti-

sadi fəallığın inkişafına səbəb olacaq”.
M.Cabbarov əlavə edib ki, Azərbaycan 

tranzit cəlbediciliyinin artırılmasına böyük 
diqqət yetirir. Eyni zamanda,  sadəcə yük-
daşımaları asanlaşdırmır, həm də bu prose-
si sənayeləşdirməyi qarşıya mühüm vəzifə 
kimi qoyur. Buna ən yaxşı nümunə – bü-
tün regiona xidmət göstərə biləcək sənaye 
mərkəzinin yaradıldığı Ələt Azad İqtisadi 
Zonasıdır.

Özəlləşdirmə vəsaiti 48 faiz artıb


